
Profitar da quotas?

DA BARBLA ETTER

M Savais vus Rumantschs e surtut vus
Rumantschas che vus avais gronds
avantatgs? Ed jau na manegel betg ils
avantatgs che la bi- u plurilinguitad
portan per emprender autras linguas.
Na, 'esser Rumantsch(a) porta avantatgs
directs per survegnir ina plazza. Gist la
confederaziun metta grond pais dad
emploiar persunas cun diversas biogra-
fias. En secturs ch’han blers umens ve-
gnan tschertgadas dapli dunnas, en
teams che discurran surtut tudestg ve-
gnan tschertgads collavuraturs dad au-
tras linguas naziunalas. Las stentas d’aug-
mentar la diversitad sa chattan en inse-
rats per plazzas: Perquai che la cuminan-
za linguistica franzosa e taliana ¢ sutre-
preschentada en noss ufhzi ans allegrain

d’annunzias da questas cuminanzas lin-
guisticas. LOrdinaziun da linguas fede-
rala prevesa represchentanzas da las quat-
ter cuminanzas linguisticas en 'admini-
straziun federala; per las Rumantschas ed
ils Rumantschs ¢ quai ina valur da 0,5 fin
1%.

Questa promoziun da la diversitad
duai esser in encuraschament per s'an-
nunziar tar la confederaziun, forsa era
sch’il profil da la plazza na correspunda
betg cumplettamain a 'atgna biografia.
Uschia sun er jau vegnida tar la confede-
raziun. E forsa ha il fatg ch’jau sun ina
dunna rumantscha tuttina gi ina tscher-
ta influenza per ch’jau vegnia elegida per
ina plazza en ina domena, da la quala jau
n'aveva betg grond’idea. Quai ¢ numna-
damain la navigaziun interna da la Sviz-
ra, sia surveglianza e sia legislaziun. Mia

biografia gida a meglierar las quotas da
noss uffizi; quella da las cuminanzas lin-
guisticas e quella da dunnas. Ma I'adem-
plir las quotas na basta betg; jau stoss la-
vurar exact tuttina sco tschels. U forsa a
Ientschatta anc dapli e quai en tut las lin-
guas naziunalas. Per mai sco estraala do-
mena hai numnadamain vali d’empren-
der spert e bler per pudair tegnair pass
cun ils umens ch’han studegia inschigne-
ria navala e che lavuran gia onns ed on-
norums en la branscha. E mes novs col-
legas da lavur han stui respunder tut mias
milli dumondas e sa laschar en sin novas
ideas. La diversitad enritgescha il min-
tgadi da lavur, dovra dentant era curaschi
ed avertadad da tut ils participads.

L'autura e collavuratura scientifica da I'Uffizi
federal da traffic, secziun navigaziun

